
Paratowyd y ddogfen hon at ddefnydd mewnol  Bwrdd Iechyd Prifysgol Betsi Cadwaladr fel 
rhan o'r gwaith a gyflawnir yn unol â swyddogaethau statudol. 

Nid oes unrhyw gyfrifoldeb ar yr Archwilydd Cyffredinol na staff Swyddfa Archwilio Cymru 
mewn perthynas ag unrhyw aelod, cyfarwyddwr, swyddog na chyflogai arall yn unigol, nac i 

unrhyw drydydd parti. 

Os gwneir cais am wybodaeth y gallai'r ddogfen hon fod yn berthnasol iddi, tynnir sylw at y 
Cod Ymarfer a gyhoeddwyd o dan adran 45 o Ddeddf Rhyddid Gwybodaeth 2000. Mae Cod 
adran 45 yn nodi'r arfer a ddisgwylir gan awdurdodau cyhoeddus wrth ymdrin â cheisiadau, 
yn cynnwys ymgynghori â thrydydd partïon perthnasol. Mewn perthynas â'r ddogfen hon, 

mae Archwilydd Cyffredinol Cymru a Swyddfa Archwilio Cymru yn drydydd partïon 
perthnasol. Dylid anfon unrhyw ymholiadau ynglŷn â datgelu neu ailddefnyddio'r ddogfen 

hon i Swyddfa Archwilio Cymru yn infoofficer@wao.gov.uk. 

Gwnaed rhywfaint o gynnydd ers 2011 ond yn gyffredinol ni fu unrhyw welliant sylweddol, ac 
mae heriau sylfaenol, y mae llawer ohonynt y tu hwnt i reolaeth theatrau, yn rhwystro 
cynnydd pellach. 

Cefndir 
1. Mae gwasanaethau theatrau llawdriniaethau yn rhan hanfodol o ofal cleifion. Mae 

rheolaeth effeithlon o theatrau yn gosteffeithiol, yn cefnogi'r Bwrdd Iechyd i gyflawni ei 
dargedau amseroedd aros ac yn cyfrannu at ofal cleifion o ansawdd uchel. Fodd 
bynnag, mae effeithlonrwydd theatrau yn dibynnu'n fawr ar ffactorau allanol: os bydd 
prosesau cyn llawdriniaeth/ôl-lawdriniaeth yn is na'r safon bydd hyn yn effeithio ar 
theatrau.  

2. Yn 2011, adolygodd Swyddfa Archwilio Cymru y defnydd o theatrau llawdriniaethau 
ledled Cymru. Ym Mwrdd Iechyd Betsi Cadwaladr (y Bwrdd Iechyd), daethom i'r 
casgliad, er bod nifer o fentrau ar waith i wella'r defnydd o theatrau a chyfraddau 
achosion dydd ymhellach, fod amrywiadau amlwg mewn perfformiad yn lleol, ac mae 
angen i bob rhan o'r Bwrdd Iechyd gydweithredu er mwyn mynd i'r afael â'r achosion 
sylfaenol. 

3. Mae Swyddfa Archwilio Cymru yn cynnal gwaith dilynol ar theatrau ym mhob Bwrdd 
Iechyd (heblaw Powys) mewn ymateb i geisiadau gan Bwyllgorau Archwilio, 
swyddogion gweithredol ac eraill, a chydnabyddiaeth bod perfformiad theatrau mewn 
sawl ardal yng Nghymru yn is na'r safon o hyd.  

4. Ceisiom ateb y cwestiwn canlynol: A yw'r Bwrdd Iechyd yn adeiladu ar ein 
hargymhellion blaenorol ac yn darparu gwasanaethau theatrau effeithlon o 
ansawdd uchel? 

Canfyddiadau allweddol 
5. Mae'r tabl isod yn crynhoi ein canfyddiadau allweddol. Nodir canfyddiadau manwl yn y 

sleidiau a atodir i'r crynodeb hwn.  

Casgliad cyffredinol 
6. Gwnaed rhywfaint o gynnydd ers 2011 ond yn gyffredinol ni fu unrhyw welliant 

sylweddol ac mae heriau sylfaenol y mae llawer ohonynt y tu hwnt i reolaeth theatrau 
yn rhwystro cynnydd pellach.   

Rhan 1 A yw'r Bwrdd Iechyd wedi gwneud digon o gynnydd i weithredu ein 
hargymhellion?  

Mae'r Bwrdd Iechyd wedi gwneud rhywfaint o gynnydd ers 2011 ond erys heriau 
sylweddol  
• Mae strwythurau rheoli o fewn timau theatrau wedi cael eu hatgyfnerthu a phenodiadau 

parhaol wedi'u gwneud bellach ym mhob lleoliad. 
• Mae perfformiad Llawdriniaeth Ddydd wedi gwella a dyma'r perfformiad gorau ond un yng 

Nghymru. 
• Mae diffyg cyfeiriad neu gynllun strategol yn dal i effeithio ar allu theatrau i weithredu 

newid, neu i gynllunio mewn ffordd effeithiol. 
• Mae problemau o hyd o ran llif cleifion ac mae prosesau gwahanol ar waith o hyd ar gyfer 

Clinigau Asesu Cyn Llawdriniaeth (POAC) ar y tri phrif safle. 
• Mae ansawdd y wybodaeth a'r data y seilir penderfyniadau arnynt yn amrywio o hyd o ran 

ansawdd, gyda phryderon ynghylch cywirdeb, dilysrwydd a chysondeb.  

 

Rhan 2 A yw llwybr llawdriniaethol y Bwrdd Iechyd yn effeithlon?   

Er bod gan y llwybr llawfeddygol nifer o agweddau cadarnhaol, mae arferion 
llawdriniaethol gwahanol, problemau o ran capasiti ac absenoldeb data cadarn yn 
effeithio'n andwyol ar effeithlonrwydd theatrau 
• Mae asesiadau cyn llawdriniaeth wedi gwella ond yn anghyson o hyd. Mae arfer da ar 

waith yn Ysbyty Maelor Wrecsam ond ceir problemau yn Ysbyty Glan Clwyd oherwydd y 
capasiti ffisegol ac yn Ysbyty Gwynedd oherwydd cymorth cyfyngedig o ran rheoli 
meddyginiaethau. 

• Mae trefniadau ar gyfer cynllunio rhestrau yn amrywio ar draws y Bwrdd Iechyd ac mae 
staff yn nodi gorddefnydd a thanddefnydd yn ogystal â'r angen am fwy o ymgysylltiad 
clinigol. 

• Mae cyfraddau Llawdriniaeth Ddydd wedi gwella, ac mae gan y Bwrdd Iechyd y 
perfformiad gorau ond un yng Nghymru. 

• Mae derbyniadau ar gyfer Llawdriniaeth Ddydd yn gweithio'n dda yn Ysbyty Maelor 
Wrecsam ac yn Ysbyty Gwynedd. Mae capasiti yn gyfyngedig yn Ysbyty Glan Clwyd ond 
ymdriniwyd â phroblemau preifatrwydd ac urddas.  

• Mae capasiti gwelyau a phroblemau gyda llif cleifion ar draws y Bwrdd Iechyd yn 
effeithio'n andwyol ar y defnydd o theatrau. 

• Mae amrywiaeth o faterion yn effeithio ar y defnydd o theatrau ym mhob un o safleoedd y 
Bwrdd Iechyd.  

• Mae data ar y defnydd o theatrau yn annibynadwy ac mae problemau o ran cysondeb. 

Rhan 3 A yw'r Bwrdd Iechyd wedi canolbwyntio digon ar faterion ansawdd a 
diogelwch allweddol? 

Er gwaethaf trefniadau da i sicrhau ansawdd a diogelwch mewn theatrau, nid yw'r 
Bwrdd Iechyd wedi gwneud fawr ddim i fonitro profiad y claf a rhoi'r hyn a ddysgwyd o 
ddigwyddiadau ar waith 
• Mae'r Bwrdd Iechyd wedi rhoi rhestr wirio Sefydliad Iechyd y Byd ar waith yn dda, gyda 

rhywfaint o arfer nodedig. Fodd bynnag, gall cydymffurfiaeth ag ôl-friffiadau amrywio. 
• Mae trefniadau ansawdd a diogelwch newydd yn gadarnhaol, ac mae pob safle yn sefydlu 

ei brosesau a'i weithdrefnau ei hun, ond gellid gwneud mwy i rannu gwybodaeth am 
ddigwyddiadau ar draws y safleoedd. 

• Yn gyffredinol, bach iawn o waith a wneir i fesur profiad y claf ar draws y Bwrdd Iechyd, er 
bod arolygon cleifion yn Ysbyty Maelor Wrecsam yn gadarnhaol. 

Argymhellion  i'r Bwrdd Iechyd 
A1 Gwybodaeth am berfformiad theatrau 

• Safoni'r holl ddiffiniadau o ddefnydd a data ar draws y bwrdd iechyd er mwyn sicrhau 
cysondeb mewn adroddiadau, a sicrhau bod unedau theatrau yn dilysu data ar 
berfformiad yn rheolaidd; 

• Sicrhau y caiff data ar achosion o ganslo eu casglu'n gywir ar draws y bwrdd iechyd 
a bod pob safle theatr yn cofnodi rhesymau am ganslo yn gyson. 

• Casglu, dadansoddi a defnyddio amrywiaeth fwy cytbwys o ddata ar berfformiad, 
gan gynnwys canlyniadau, cynhyrchiant a mesurau cymhlethdod. 

• Gwella adroddiadau i staff ar berfformiad drwy gyflwyno dangosfwrdd perfformiad 
hawdd i'w ddeall y gellir ei osod mewn unedau theatrau mewn man amlwg i wella 
ymwybyddiaeth o berfformiad ymhlith pob grŵp o staff. 

A2 Gwella profiad y claf  
• Monitro profiad y claf drwy gyflwyno arolygon ar brofiad y claf a chymryd camau i 

fynd i'r afael ag unrhyw faterion ond gan roi adborth hefyd i staff ar ymatebion 
cadarnhaol. 

• Sicrhau y dysgir gwersi o ddigwyddiadau ac y cânt eu rhannu'n effeithiol ar draws y 
bwrdd iechyd ac unedau theatrau. 

A3 Safoni gwasanaethau cyn llawdriniaeth 
• Gwella profiad y claf drwy safoni prosesau cyn llawdriniaeth ar draws y Bwrdd 

Iechyd er mwyn sicrhau mynediad cyfartal i bob claf. 
• Cyflwyno gwaith papur safonol ar gyfer asesiad cyn llawdriniaeth er mwyn sicrhau y 

gall cleifion gael gafael ar y gwasanaethau hyn yn agosach i'w cartref yn hytrach na'r 
ysbyty lle gall y driniaeth gael ei rhoi.  

A4 Rhestr wirio Sefydliad Iechyd y Byd a briffiadau 
• Cyflwyno methodoleg rhestr wirio Sefydliad Iechyd y Byd a ddefnyddir ar hyn o bryd 

yn Ysbyty Gwynedd ac Ysbyty Cyffredinol Llandudno ar bob safle, gan fod hyn yn 
arfer da. 

• Canolbwyntio ar wella ôl-friffiadau gan mai hwn yw'r maes sy'n peri'r pryder mwyaf a 
nodwyd drwy wella'r gwaith o fonitro'r broses gyfan o roi rhestr wirio Sefydliad 
Iechyd y Byd ar waith. 

 
Mae rhagor o wybodaeth ar gael gan Sara Utley, Arbenigwr Perfformiad  

Cynllun Gweithredu 
Argymhelliad Diweddarwyd Awst 2014 Cytunwyd Cyfrifoldebau a chamau 

gweithredu'r Corff a 
Archwilir ac a Arolygir 

Dyddiad 
cwblhau 

A1 Gwybodaeth am berfformiad theatrau
• Safoni'r holl ddiffiniadau o ddefnydd 

a data ar draws y bwrdd iechyd er 
mwyn sicrhau cysondeb mewn 
adroddiadau, a sicrhau bod unedau 
theatrau yn dilysu  ar berfformiad yn 
rheolaidd 

 
• Gwaith yn mynd rhagddo i safoni 

rhesymau dros adroddiadau ar gyfer 
metrigau fel dechrau'n hwyr, sesiynau 
ac achosion o ganslo cleifion dydd gan 
ddefnyddio'r codau presennol. 

Cytunwyd  
• Cyflwyno proses dilysu 

data ddyddiol ar bob safle. 
Annog proses dilysu data 
theatrau ar y diwrnod o'r 
pwynt cychwynnol - 
Rheolwyr 
Theatrau/Arweinwyr 
Gwybodaeth am 
Theatrau. 

 
Rhagfyr 2014 
 

• Sicrhau y caiff data ar achosion o 
ganslo eu casglu'n gywir ar draws y 
bwrdd iechyd a bod pob safle theatr 
yn cofnodi rhesymau am ganslo yn 
gyson. 

• Adolygiadau data o sesiynau ac 
achosion o ganslo cleifion yn wythnosol 
yn y cyfarfod cynllunio. Gwaith yn mynd 
rhagddo i fynd i'r afael â phroblemau 
mewnbynnu data yn enwedig yn y 
Canol. Modiwl Myrddin yn y Dwyrain i 
ddatrys yr anghysondeb rhwng PAS a'r 
system Theatrau. 

• Adolygu'r broses ar gyfer 
cofnodi a mewnbynnu data 
ar achosion o ganslo 
cleifion yn enwedig yn y 
Canol. RW 

Hydref 2014 
 

• Casglu, dadansoddi a defnyddio 
amrywiaeth fwy cytbwys o ddata ar 
berfformiad, gan gynnwys 
canlyniadau, cynhyrchiant a 
mesurau cymhlethdod. 

• Datblygu metrigau llwybr llawdriniaeth 
ddewisol i gynnwys effeithlonrwydd, 
perfformiad, mesurau ariannol ac 
ansawdd cyn llawdriniaeth, yn ystod y 
llawdriniaeth ac yn dilyn y llawdriniaeth.  

• Adolygu mesurau a nodwyd 
drwy'r dangosfwrdd a 
chytuno ar gamau 
gweithredu i fynd i'r afael â 
hwy - PMO/is-grwpiau 
safle-benodol (gan 
ddechrau gydag Wroleg). 

Hydref 2014 

Argymhelliad Diweddarwyd Awst 2014 Cytunwyd Cyfrifoldebau a chamau 
gweithredu'r Corff a 
Archwilir ac a Arolygir 

Dyddiad 
cwblhau 

• Gwella adroddiadau i staff ar 
berfformiad drwy gyflwyno 
dangosfwrdd perfformiad hawdd i'w 
ddeall y gellir ei osod mewn unedau 
theatrau mewn man amlwg i wella 
ymwybyddiaeth o berfformiad 
ymhlith pob grŵp o staff. 

• Mae'r dangosfwrdd ar gyfer yr uchod ar 
y cam datblygu yn unol â'r model 
gwybodaeth fusness a ddefnyddir mewn 
rhannau eraill o'r Bwrdd Iechyd. 

• Poblogaeth y dangosfwrdd 
ym mhob rhan o'r 
gwasanaeth – BH. 

• Adolygu Cylch Gorchwyl 
cyfredol y Grŵp Defnyddio 
Theatrau (TUG) a threfnu 
cyfarfod yn y Canol - 
Rheolwyr Theatrau. 

Tachwedd 2014 
 
Tachwedd 2014 

A2 Gwella profiad y claf 
• Monitro profiad y claf drwy gyflwyno 

arolygon ar brofiad y claf a chymryd 
camau i fynd i'r afael ag unrhyw 
faterion ond gan roi adborth hefyd i 
staff ar ymatebion cadarnhaol. 

 
• Cynllun ar gyfer cyflwyno'r arolwg i 

gleifion a ddefnyddir yn Wrecsam. Bydd 
y Swyddog cymorth prosiect yn helpu i'w 
ddechrau ym mis Hydref. 

 
Cytunwyd 

 
• Datblygu rhaglen ar gyfer 

arolygon o brofiad y claf a'u 
cynnal yn y Canol a'r 
Gorllewin - dan arweiniad 
PMO gyda chefnogaeth SL.

 
Ionawr 2015 
 

• Sicrhau y dysgir gwersi o 
ddigwyddiadau ac y cânt eu rhannu'n 
effeithiol ar draws y bwrdd iechyd ac 
unedau theatrau. 

• Mae'r gwersi a ddysgwyd yn rhan o rai o 
gyfarfodydd/TUG. Templed safonedig ar 
gyfer gwersi a ddysgwyd yn cael ei 
hyrwyddo drwy'r Grŵp Diogelwch 
Cleifion. 

• Adolygu'r Cylch Gorchwyl 
ar gyfer adrannau/TUG i 
gynnwys y gwersi a 
ddysgwyd. – Rheolwyr 
Theatrau. 

Tachwedd 
2014 

Argymhelliad Diweddarwyd Awst 2014 Cytunwyd Cyfrifoldebau a chamau 
gweithredu'r Corff a 
Archwilir ac a Arolygir 

Dyddiad 
cwblhau 

A3 Safoni gwasanaethau cyn 
llawdriniaeth 
• Gwella profiad y claf drwy safoni 

prosesau cyn llawdriniaeth ar draws 
y Bwrdd Iechyd er mwyn sicrhau 
mynediad cyfartal i bob claf. 

 
• Copi drafft o Lwybr Gofal Integredig 

(ICP) Clinigau Asesu Cyn Llawdriniaeth 
(POAC) wedi'i gymeradwyo gan ddau 
safle ond ei wrthod gan un. YG bellach 
yn arwain y gwaith o ddatblygu ICP 
POAC arfaethedig newydd ar gyfer 
defnydd Cyffredinol ar bob safle. 
Disgwyl cael yr ICP yn ôl  
1 Medi 2014 er mwyn i'r Gogledd ei 
ystyried. 

 
Cytunwyd 

 
• Cytuno ar ICP POAC 

safonedig ar gyfer y 
Gogledd. 

 
Rhagfyr 2014 

• Cyflwyno gwaith papur safonol ar 
gyfer asesiad cyn llawdriniaeth er 
mwyn sicrhau y gall cleifion gael 
gafael ar y gwasanaethau hyn yn 
agosach i'w cartref yn hytrach na'r 
ysbyty lle gall y driniaeth gael ei rhoi.

• Ymarferwyr cyffredinol yn cael eu 
datblygu i asesu pob arbenigedd. 
Cynlluniau i gynhyrchu cronfa o gleifion 
ar gyfer POAC sy'n byw ar ffiniau'r 
Dwyrain a'r Gorllewin. 

 Rhagfyr 2014 

Argymhelliad Diweddarwyd Awst 2014 Cytunw
yd 

Cyfrifoldebau a chamau 
gweithredu'r Corff a Archwilir 
ac a Arolygir 

Dyddiad 
cwblhau 

A4 Rhestr wirio Sefydliad Iechyd y byd a 
sesiynau briffio 
• Cyflwyno methodoleg rhestr wirio 

Sefydliad Iechyd y Byd a ddefnyddir 
ar hyn o bryd yn Ysbyty Gwynedd ac 
Ysbyty Cyffredinol Llandudno ar bob 
safle, gan fod hyn yn arfer da. 

 
• Mae'r treial yn mynd rhagddo yn yr 

adran Mamolaeth yn y Dwyrain ac mae 
cynlluniau ar droed i'w gyflwyno ym 
mhob adran. 

 
Cytunwy
d 

 
• Hwyluso'r gwaith o'i gyflwyno 

yn y Canol ac yn Dwyrain - 
Rheolwyr Theatrau/Pennaeth 
Staff (CoS). 

 
Rhagfyr 2014 

• Canolbwyntio ar wella ôl-friffiadau 
gan mai hwn yw'r maes sy'n peri'r 
pryder mwyaf a nodwyd drwy wella'r 
gwaith o fonitro'r broses gyfan o roi 
rhestr wirio Sefydliad Iechyd y Byd ar 
waith. 

• Archwiliad ansawdd Sefydliad Iechyd y 
Byd wedi'i gynnal ym mhob theatr - aros 
am ganfyddiadau. 

• Rhoi camau gweithredu ar 
waith i fynd i'r afael â diffygion 
a nodwyd yn yr Archwiliad ac 
ailarchwilio - Rheolwyr 
Theatrau/CoS. 

Ionawr 2015 

